भारत सरकार

गृह मंत्रालय
राज्य सभा
अतारांकित प्रश्न संख्या 1012
दिनांक 29.07.2015/ 07 श्रावण, 1937 (शक) को उत्तर के लिए
दार्जिलिंग जिले में भू-स्खलन
1012.   डॉ0 सुब्बारामी रेड्डीः
क्या गृह मंत्री यह बताने की कृपा करेंगे कि :
(क) दार्जिलिंग जिले में हुए भू-स्खलन में कितने व्यक्तियों की मृत्यु हुई, कितने व्यक्ति लापता हुए और कितने जख्मी हो गए; 

(ख) विभिन्न अभिकरणों द्वारा किए गए राहत और बचाव उपायों का ब्यौरा क्या है; 
(ग) केन्द्र तथा राज्य दोनों सरकारों द्वारा पीड़ितों को मुआवजे के रुप में कितनी धनराशि प्रदान की गई; और
(घ) एनएच-10 और एनएच-55 सहित सड़कों से कब तक मलबा हटाया गया है?
उत्तर
गृह मंत्रालय में राज्य मंत्री (श्री किरेन रिजिजू)
(क) से (घ)ː
पश्चिम बंगाल राज्य सरकार की रिपोर्ट के अनुसार, दार्जिलिंग में भू-स्खलन के कारण  32 व्यक्तियों की मृत्यु होने की सूचना मिली है। इसके अतिरिक्त, दार्जिलिंग, पश्चिम बंगाल में इन भू-स्खलनों के कारण 18 व्यक्तियों के घायल होने और 8 व्यक्तियों के लापता होने की सूचना मिली है। पश्चिम बंगाल सरकार की सहायता करने के लिए इन प्रभावित क्षेत्रों में राष्ट्रीय आपदा कार्रवाई बल (एनडीआरएफ) की दो टीमें तैनात की गई थीं।

राज्य सरकार ने सूचित किया है कि 4706 व्यक्तियों को रखने के लिए 59 राहत शिविर खोले गए थे। राज्य सरकार द्वारा 25,000 तिरपाल, 5000 कम्बल, 55.5 किलो मसूर दाल, 35 पैकेट बेवी फूड, 10 एमटी चावल, 70 किलो सरसों का तेल आदि वितरित किये गये थे। प्रभावित लोगों को चिकित्सा सहायता उपलब्ध कराने के लिए 35 दलिया किचन खोले गए थे और 10 मेडिकल टीमें तैनात की गई थीं। इसके अतिरिक्त, मृतक व्यक्तियों के परिवार के सदस्यों को 1.08 करोड़ रुपये की धनराशि उपलब्ध कराई गई है।

राज्य सरकार ने सूचित किया है कि राष्ट्रीय राजमार्ग-10 को खोल दिया गया है। राष्ट्रीय राजमार्ग-55 का भाग पुराने भू-स्खलन के कारण पगलाझोरा में बंद है। उस स्थल के अलावा शेष भाग को वाहनों के यातायात के लिए खोल दिया गया है।
----
